
Тукайны компьютерда ɵйрəнəбез.

      Мəктəплəрдə белем бирүнең традицион формалары белəн рəттəн, укытуның сыйфатын күтəрүче яңа (инновацион) алымнар да уңышлы кулланыла. Рус телле балаларга татар теле укыту да эчтəлеге һəм формасы ягыннан яңарырга һəм заман ихтыяҗларына җавап бирерлек итеп үзгəртелергə тиеш. Мин моңарчы дəреслəрдə видеофильмнарны еш кулландым. Əмма аудио-видеосистемаларны компьютер белəн бəйлəүнең дəресне тагын да нəтиҗəлерəк итүенə ышана барам. Укучыларның мɵстəкыйль индивидуаль эшен оештырганда, аудирование вакытында һəм белемнəрен тикшергəндə компьютер укытучыга зур ярдəм күрсəтə. Дɵрес, тел дəреслəрендə компьютер куллану бəхəсле мəсьəлə. Мин үзем рус балаларын татар теленə ɵйрəтүдə укытучының җанлы, аһəңле сɵйлəмен, аның балалар белəн аралашуын бернинди машина да алыштыра алмый дигəн фикердə торам. Лəкин заман талəплəреннəн калышып булмый. Безнең мəктəп балалары дəрестəн соң күп вакытларын компьютер классында тɵрле уеннар уйнап үткəрергə яраталар. Мин менə шул компьютер уеннары белəн мавыгуларын үзем ɵчен файдалы эшкə җигəргə булдым, аларга татар теленнəн тɵрле уеннар уйнарга ɵйрəтə башладым. Компьютерда сɵйлəм күнеккмəлəре үстерелми, əмма баланың фикер йɵртү, иҗади эзлəнү, хəтердə калдыру, уйлап табу эшчəнлеге күтəрелə. Компьютер балаларны татар теленə ɵйрəтүдə мавыктыру һəм кызыклы итү функциясен башкара. Күренекле педагог В.Сухомлинский: «Якты фикер, хис, иҗат, матурлык, уен белəн ямьлəндерелгəндə генə, белем алу балаларга кызыклы, мавыктыргыч эш булып тоелачак», - дигəн. Компьютер артына утырып, тел белəн бəйле тɵрле уеннар уйнау, күнегүлəр эшлəү, һичшиксез, белем сыйфатын күтəрүгə уңай йогынты ясый. Моның ɵчен мин «Tatar Тelle Zaman» сериясендə чыгарылган электрон дəреслекне файдаланам. Мультимедиа чаралары белəн чыгарылган бу компакт-дисклар бүген татар теле укытучысы кулында искиткеч яхшы кулланма. Монда бик күп темаларга матур диалоглар бирелгəн. Диктор артыннан кабатлап сүзлəрне, авазларны дɵрес əйтергə ɵйрəнергə мɵмкин. Дискта аерым сүзлəр һəм грамматик кагыйдəлəрне белүгə юнəлтелгəн кызыклы лингвистик уеннар күп. Бу уеннарны уйнап бала 2 меңнəн артык сүзне аңлап үзлəштерə ала. Уеннарда җиңү хисе, Сухомлинский əйткəнчə, балаларны татар теленə ɵйрəтүгə мавыктырмыйча калмый. Лəкин татар теле дəреслəрендə компьютер куллану – үзмаксатка һəм модага иярүгə кайтып калмаска тиеш. Əйткəнемчə, дəрестəн тыш вакытларнда бала үзе кызыгып лингвистик уеннарга мɵрəҗəгать итə торган мохит тудырырга кирəк. Шул максаттан, мин, Тукайның 120 еллыгы уңае белəн аның əкиятлəрен компьютер кулланып ɵйрəнүгə багышланган дəреслəр үткəрдем. Компьютер классында уздырылган шундый бер дəреснең үрнəген журнал укучылар игътибарына тəкъдим итəм. Əмма 5 нчы сыйныфта кулланылган бу эш алымнарын башка сыйныфларда һəм дəреслəрдə дə кулланып була. 

Тема: Г. Тукай «Су анасы» əкияте.

Максат: 
1) Укучыларның сəнгатьле, дɵрес һəм аңлап уку 

                күнекмəлəрен үстерү, əкиятнең эчтəлеген үзлəштерү;




2) Г. Тукай турында белгəннəрне тулыландыру;

 3) Татар авазларын əйтүдəге ялгышларны   коррекциялəү.




4) Компьютерда тема буенча тɵрле күнегүлəр һəм 

                биремнəр эшлəү




5) Балаларда тугрылык, намуслылык һəм əнилəргə 

                ихтирамлы булу кебек сыйфатлар тəрбиялəү.

Дəрес барышы.

I. Оештыру ɵлеше.

Исəнлəшү. Дежур рапорты. Хəллəрен сорашу. Бүгенге кɵн турында кыска əңгəмə.

II. Белемнəрне актуальлəштерү.

Компьютер экранында «Алтын тарак», «Су анасы» (Ə. Бакиров) балетларыннан видеофильм фрагментлары күрсəтелə. Караган ɵзекнең эчтəлеге сɵйлəтелə. Шуннан чыгып, дəреснең темасын укучылар үзлəре билгелилəр. Экранда Г. Тукай «Су анасы əкияте» дигəн сүзлəр языла. 

1. III.Яңа теманы үзлəштерү.

2. Сүзлек эше. Балаларга тулысынча аңлашылып бетмəгəн «углың», «кыймый», «элдем», «иясе юк», «җен», «күзем тɵште» кебек сүзлəрнең мəгънəсе зур экрандагы сүзлек ярдəмендə тɵшендерелə. Яңа сүзлəрнең тəрҗемəсе аңлатыла.

3. Фонетик күнегү.

Ɵ авазы булган сүзлəрне дɵрес əйтергə ɵйрəтү: кɵне, йɵзəм, сɵзəм, ɵс-башым, ɵйгə, кɵндез.

Ү авазы булган сүзлəрне дɵрес əйтергə ɵйрəтү: үзем, күзем, үргəч.

Сүзлəр зур экранда языла. Диктор əйтүендə дə тыңлыйлар. Укып кабатлыйлар.

4. Текст ɵстендə эш. Əкиятне уку.

А) диктор укуында тыңлау.

Б) əкиятне рольлəргə бүлеп сəнгатьле итеп укучылардан укыту. Эчтəлеген аңлау юнəлешендə күнекмəлəр бирү.

В) тəрҗемə итү. Экранда яңа һəм кыен сүзлəрнең тəрҗемəсе языла. Шуның ярдəмендə бергəлəп текстның эчтəлеге сɵйлəтелə. Соңыннан шигырьнең русча тəрҗемəсе языла. (Р. Бухараев тəрҗемəсе)

5. Аудирование. Компьютердан темага караган рəсемле диалог тыңлау. Эчтəлеген русча əйттерү. 

1 нче диалог.

· Коля, 26 нчы апрель – кемнең туган кɵне? белəсеңме?

· Белəм, белəм. Бу – Габдулла Тукай туган кɵн.

· Син аның шигырьлəрен белəсеңме?

· Белəм. Ул балалар ɵчен «Шүрəле», «Су анасы», «Кəҗə белəн Сарык» əкиятлəрен язган.

· Син бəйрəмгə əзерлəнəсеңме?

· Əйе. Мин аның «Туган тел» шигырен сɵйлəячəкмен.

2 нче диалог.

· Коля, «Су анасы» əкиятендəге малай басмада кемне күрə?

· Малай басмада Су анасын күрə.

· Малай ярамаган нинди эш эшлəгəн?

· Су анасының алтын тарагын урлаган.

· Кеше əйберен шулай алып китү əйбəт эшме?

· Юк. Малай соңыннан үзе дə бик үкенə. «Иясе юк», дип əйберлəргə тими башладым, ди.

6. Ял итү минуты. Укытучы сүзлəр əйтə. «Су анасы»ндагы сүзлəрне ишетсəлəр, алга иелəлəр; башка сүзлəргə башларын як-якка борып җавап бирəлəр.

Шүрəле, Су анасы, Кырлай, тарак, бүрəнə, тəрəзə, урман, басма, əтəч, чəч, бəби, əни, ишек, тəрəзə, һ.б.

7. Компьютерда күнегүлəр эшлəү.

1 нче бирем. Бирелгəн сүзлəрдəн «Су анасы» əкиятендə булган сүзлəрне генə калдырырга кирəк.

Җəй кɵне


тарак

Кыш кɵне


карак

Җен



кɵзге

Кəҗə



юлдаш

2 нче бирем. Тəрҗемə итəргə.

Мин суда коенам, йɵзəм.

Басмада хатын утыра.

Тарак басмада калган.

Су анасы таракны эзлəп килгəн.

3 нче бирем. Күп нокталар урынына кушымчаларны язып бетерергə. 




Мин дə шун… бирле




Андый эш… кыймый башла…,




«Я, иясе юк!» дип, əйберлəр…




Тими башла….

4 нче бирем. Логик рəттəге артык сүзне сызарга.

Су анасы, Шүрəле, Былтыр, ɵй.

Тарак, басма, тəрəзə, кыз.

Мин, син, ул, карак.

Кырлай, Казан, Яңа Кенəр, Ɵчиле.

5 нче бирем. Ситуатив күнегүлəр.

1) Как ты скажешь, если:

А) вода холодная;

- су салкын

Б) длинные волосы;

- озын чəч

В) золотая гребень;

- алтын тарак

2) Сообщи о том, что:

А) мальчик хорошо плавает;

- малай бик яхшы йɵзə.

Б) он глубоко ныряет;

- ул тирəн чума.

В) ты умеешь плавать;

- мин йɵзə белəм.

(Компьютер күнегүлəре укучыларның сəлəтлəренə карап һəрберсенə тɵрлечə бирелергə мɵмкин. Билгене компьютер куя).

IV. Белемнəрне ныгыту. Укытучы əңгəмəсе. Ул, нигездə, яшь буында тугрылык, кеше əйберенə рɵхсəтсез кагылмау, намуслылык кебек сыйфатлар тəрбиялəү юнəлешендə уздырыла. Балалар җəмгыятьнең, башка кешелəрнең байлыгына, əйберлəренə кул сузуның бик күңелсез нəтиҗəлəргə китерүен əкияттəге авыл малае һəм бүгенге кɵн, иптəшлəре һ.б. белəн бəйле мисаллар ярдəмендə ачыклап үтəлəр. Малайның əнисенə карата əйбəт мɵнəсəбəттə булуы турында əйтəлəр, ананың улын ялгыш адымы ɵчен урынлы рəвештə орышуын, аны бəладəн аралавын хуплыйлар.

V. Компьютер уеннары белəн мавыктыру ɵчен берəр компьютер уены (Пирамида, Лабиринт, Кем миллионер булырга тели? Һ.б.) күмəк рəвештə зур экранда уйнатыла.

VI. Дəресне йомгаклау. Нəтиҗə ясау. Укучылар хезмəтен бəялəп, билгелəр куела.

VII. Ɵй эше. Шигырьнең үзлəренə ошаган урынын ятлап килергə.

Фəрит Вафин. Арча районы Яңа Кенəр коррекциялəү мəктəбенең татар теле укытучысы

